
Izjava:  Amandmani  ugrožavaju
državni zakon o RTV
Amandmani na Prijedlog zakona o Javnom RTV servisu Federacije
BiH,  koji su danas usvojeni u Predstavničkom domu Parlamenta
Federacije BiH nisu u potpunosti usklađeni sa Zakonom o Javnom
RTV sistemu BiH.

Vlada Federacije BiH je danas podnijela amandmane koji ne bi
ugrozili ovaj zakon. Međutim, u Predstavničkom domu Parlamenta
Federacije BiH je usvojeno nekoliko amandmana koji ugrožavaju
uređivačku nezavisnost i financijsku održivost RTV emitiranja
u  BiH.  Ovo  su  ključni  elementi  koje  zahtijeva  Evropska
komisija ako se želi da Bosna i Hercegovina završi pregovore o
sporazumu o stabilizaciji i pridruživanju, koji su u toku.

Međutim, parlamentarni proces još uvijek nije završen. OHR
očekuje od Doma naroda Parlamenta Federacije BiH da usvoji
ovaj zakon u obliku u kojem ga je predložila Vlada Federacije
BiH. Time bi se otvorio put ka procesu usklađivanja koji bi
rezultirao  usvajanjem  adekvatnog  zakona  na  Parlamentu
Federacije BiH, zakona koji je usklađen sa zakonom o Javnom
RTV Sistemu BiH i koji je u skladu sa zahtjevima Evropske
komisije.

Sutra  će  se  vlasti  BiH  sastati  sa  delegacijom  Evropske
komisije kako bi se ocijenio napredak koji je BiH postigla u
ispunjavanju uslova za potpisivanje Sporazuma o stabilizaciji
i  pridruživanju.  Bez  sumnje  će  tom  prilikom  obje  strane
iznijesti svoj jasan stav u vezi sa zakonom koji je usvojio
Predstavnički dom Parlamernta Federacije BiH.

